
Hóast tað sær svart út hjá 
Sjósavninum á Argjum, nú 
Jákup Mikkelsen, fiskimál­
aráðharri, hevur gjørt av, at 
triðingur skal takast av játt­
an savnsins, so eru glottar 
fyri framman.

Ikki færri enn sjey av bý­
ráðslimunum í Havn hava 
verið á bananum og mót­
mælt, eins og formaðurin í 
Løgtingsins mentanarnevnd, 
Bjarni Djurholm. Øll eru 
samd um, at savninum skal 
verða lív lagað.

Um Jákup Mikkelsen 
meinar tað í álvara, ella 
um hann hevur tikið til sín 
skuldsetingarnar um at ætla 

at flyta Sjó­
savnið til 
Klaksvíkar, 
vita vit ikki. 
Men Á Face­
book boðar 
fiskimálaráð­
harrin tó frá, 
at hann helst 
fer at finna 
ein loysn á 
málinum.

Ein av fac­
ebookvinum 
hansara sigur 
við hann, at hann átti at latið 
Sjósavninum hasar hundrað­
túsund krónurnar.

Jákup Mikkelsen svarar:

»...munnu vit ikki fara at 
finna út av hasum trupulleik­
anum! Ikki eiti á valfepuri, 
sum er á monnum!«

Um skamma stund er árið lagt aft­
urum. Eitt ár, sum eins og øll onnur 
ár er rokað við hendingum, góðum 
sum ringum, bjørtum sum døkk­
um.

Á politiska vígvøllinum hevur 
nógv verið á skránni. Við ársbyrjan 
høvdu vit seinnu ABC samgonguna, 
sum tyktist heldur trek og fastlæst 
– helst tí, at arbeiðslagið og yvirlitið 
ikki var so gott, sum tað átti at 
verið.

Fyrst í árinum hendi tað, at 
Jørgen Niclasen, uttanríkisráð­
harri, legði frá sær, tí tað bar ikki til 
bæði at sita sum landsstýrismaður 
og floksformaður samstundis – ein 
umbering fyri eitthvørt, sum ikki sá 
dagsins ljós, og sum Jørgen Nicla­

sen og Fólkaflokkurin ikki meina 
longur.

Seinni í vár tók Fólkaflokkurin 
seg úr samgonguni. Tá hendi so tað, 
at samgongan millum Sambands­
flokkin og Javnaðarflokkin helt 
fram – við stuðuli frá Tjóðveldinum 
og Poul Michelsen, sum var farin úr 
Fólkaflokkinum.

Her kom í ljósmála slíkt, vit ikki 
hava sæð áður í føroyskum poli­
tikki. Kaj Leo Johannesen, løgmað­
ur, var krumtappurin í eini breiðari 
politiskari semju millum samgongu 
og andstøðu, sum eisini fevndi um 
eitt longri tíðarskeið, enn verandi 
valskeið.

Fólk sóu fyri sær, at nú blíðkaði 
fyri hugaðum monnum – og kvinn­

um. Nú fingu vit ein progressivan 
politikk, sum veruliga kunda bera 
móti málinum.

Eftir valið eru tað fleiri, sum ikki 
kenna seg aftur í teimum vallyftum, 
tey hava valt eftir. Fakfeløg hava 
mótmælt sum ongantíð áður, og 
samgongan hevur veruliga fingið 
eina harða byrjan.

Men sambært veljarakanning, 
sum Gallup gjørdi fyri Sosialin, so 
hevur hetta ikki tikið grundarlagið 
undan samstarvinum hjá borgar­
ligu reaktioneru samgonguni, hó­
ast tært er av grundarlagnum – og 
hóast andstøðan hevur styrkt sína 
støðu.

Mest kontroversiella málið er 
helst flatskattin og skattingin av 

pensjónsinngjøldum, sum er grund­
arlagið fyri flatskattinum. Fakfel­
øgini halda tað ikki vera rímuligt, 
at tey lágløntu skulu gjalda gildið 

fyri skattalætta til tey ríku. Neyvan 
hevði nakar hetta í tonkunum í 
valstríðnum, hóast Fólkaflokkurin 
hevur havt hetta í síni stevnu.

Men valt er valt, og vit hava 
tað stýri, vit hava valt. Fakfeløgini 
hoknaðu í stríðnum um flatskattin, 
og nýggja borgarliga samgongan 
vann. Men skulu fakfeløgini – og 
stríðið um barrikadurnar takast 
fyri fult í framtíðini, so mugu fak­
feløgini taka sær aðrar partar fyri.

Spennandi verður at síggja, 
hvussu leikur fer.

Higani ynskja vit 
øllum gott nýggjár!

Sum ketta úr høvdatrog 
sendi BankNordik í morgun 
út tíðindaskriv, har boðað 
verður frá, at »bankin strik­
ar tænastugjøld og lækkar 
rentur«.

Vit kunnu so bara fegn­
ast um, at eitt sindur av 
kapping kortini er á bank­
aøkinum, og at fyrrverandi 
Føroya Banka stjórin í Eik 
Banka ikki gjørdi, sum teir 
plaga at gera, nevniliga 
at gera somu hækking­
ar, so vit í veruleikanum 
hava bankamonopol – ella 
duopol, sum mangan er 
verri.

Fleiri røddir hava verið 
frammi á tingi – serliga eftir 
ógvusligu hækkingarnar, 
sum BankNordik gjørdi 
fyri nøkrum døgum síðani, 
og sum allir stjórarnir 
har nú angra – um at seta 
bankunum aðrar treytir.

Men tað blívur sum 
oftast bara til snakk hjá 
tingfólki. Tey siga slíkt bara 
fyri at tekkjast veljaranum. 
Áhugavert hevði nú 
verið, um okkurt tingfólk 
prógvaði sítt viðri við einum 
lógaruppskoti, sum tryggjar 
bankakundan.

BankNordik sum 
ketta úr høvdatrog

Hendingaríkt politiskt ár

Spennandi verður at hoyra 
nýggjársrøðu løgmans í 
annaðkvøld.

Ikki tí, slíkar røður eru 
vanliga rættiliga forútsigi­
ligar – eins og ólavsøkurøða 
løgmans. Men hesaferð er 
spenningurin serligur, tí nú 
skal løgmaður boða frá ein­
um heilt nýggjum politikki. 
Hesaferð verður tað ikki tann 
siðbundni sambandspolitikk­
urin, sum onkur kallar »sosi­
al-liberalan«.

Løgmaður fer at greiða 

okkum frá, hvussu eitt nú 
flatskattaskipanin fer at 
skapa vøkstur, og hvussu økt­
ur blokkstuðul úr Danmark 
fer at skapa .

Løgmaður hevur sagt, at 
vit skulu hava millum 130 og 
200 milliónir meira í blokk­
stuðuli. Hann vísti í valstríð­
num á ymiskt, sum hendan 
blokkhækkan skal brúkast 
til. Eitt nú til at fáa bíligari 
flogferðaseðlar við Atlants­
flog. Hvussu hann ætlar at 
fáa blokkstuðulin inn í part­

afelagið Atlantsflog, tað hev­
ur hann ikki greitt nærri frá. 
Men hann hevur lovað, at 
blokktiðningini ikki fer at 
verða brúkt til skattalætta!

Tað er longu sjón fyri 
søgn á skattaøkinum, at 
stórar broytingar eru gjørd­
ar, síðani løgmaður saðlaði 
um frá Akseli til Jørgen. 
Serliga hesi broyting – sum 
løgmaður  helst fer at skera 
út í papp í annaðkvøld – bíða 
vit í spenningi eftir.

Meiriluti fyri Sjósavni

Ótálmað 
ómaksgjøld 
og høg 
renta
Kári Mikkelsen
kjak á síðu 17

Føroy­
ingar hava 
fingið nóg 
mikið
Majbritt Paouladóttir
kjak á síðu 20

Hugskot og viðmerkingar – send sms til 225000

Lisið á
Kaj Leo Holm Johannesen 
Einki er svart hvítt í poli­
tikki, tað hev­
ur søgan víst, 
tað sokallaða 
n o r ð u r l ­
e n d s k a 

vælferðarsamfelagið er eis­
ini skjótt ein farin tíð.

Kanska er tað »portur 
vælferðarsamfelagsins«, 

Kaj Leo Holm Johannsen, 
løgmaður letur aftur 

á Facebook

Spenningur um nýggjársrøðu


